
8 .1 RHYBUDD O GYNNIG A GYFLWYNWYD GAN Y 
CYNGHORYDD ROB JAMES 

  

 Bod y Cyngor: 
 

- Yn nodi'r penderfyniad a wnaed gan weinyddiaeth Plaid 
ac Annibynnol yn 2016 i "beidio [ymateb] i geisiadau ar 
eiddo preifat ynghylch Clymog Japan a phlanhigion 
estron goresgynnol eraill na chymryd camau gweithredu 
ffurfiol yn eu cylch". 

- Yn cydnabod bod Deddf Ymddygiad 
Gwrthgymdeithasol, Troseddu a Phlismona 2014 wedi 
rhoi pwerau i Gynghorau gyhoeddi 'Hysbysiadau 
Amddiffyn Cymunedol' i fynd i'r afael â chlymog ar dir 
preifat sy'n cael effaith andwyol ar ansawdd bywyd yr 
ardal ac sy'n barhaus ac yn afresymol. 

- Yn cydnabod bod Cynghorau rhagweithiol, fel Bryste, 
wedi defnyddio'r pwerau hyn i gefnogi preswylwyr, sydd 
wedi cael effaith negyddol ar eu bywydau gan fethiant 
tirfeddianwyr i reoli clymog. 

- Yn galw ar y weinyddiaeth Plaid ac Annibynnol hon i 
wrthdroi eu penderfyniad a dechrau defnyddio Grwpiau 
Trawsbleidiol i gefnogi'r mater o glymog ar dir preifat 
gan achosi effaith andwyol ar breswylwyr mewn llawer o 

 



 

gymunedau sir Gaerfyrddin”. 
 

8 .2 RHYBUDD O GYNNIG A GYFLWYNWYD GAN Y 
CYNGHORYDD GARETH JOHN 

  

 "Dymuna'r Cyngor gofnodi ei werthfawrogiad o'r weledigaeth a 
ddangoswyd gan ein Cabinet a diolch yn ddiffuant am y gwaith 
aruthrol a wnaed gan ein swyddogion proffesiynol sy'n gweithredu o 
fewn amserlen mor dynn mewn amgylchiadau anodd, gan weithio'n 
hanfodol gyda phartneriaid eraill, i sicrhau cyllid yn llwyddiannus gan 
Gronfa Codi'r Gwastad Llywodraeth y DU ar gyfer prosiectau mawr 
yn Sir Gaerfyrddin". 

 

 

8 .3 RHYBUDD O GYNNIG A GYFLWYNWYD GAN Y 
CYNGHORYDD ALUN LENNY 

  

 “COEDWIGO CYFRIFOL – DULL CYNALIADWY NAD YW'N ECSBLOETIOL   
  
Mae'r Cyngor yn mynegi ei bryder ynghylch prynu ffermydd 
teuluol yn Sir Gaerfyrddin a'r rhanbarth ehangach gan 
gwmnïau rhyngwladol i blannu coed er mwyn creu 'credydau 
carbon' sy'n cael eu gwerthu i gwmnïau sy'n llygru i gyrraedd 
eu targedau gwrthbwyso carbon.      
   
Er ei fod yn derbyn bod plannu coed ar raddfa fawr yn cael ei 
gydnabod fel un ffordd o fynd i'r afael â newid yn yr hinsawdd, mae'r 
Cyngor yn gresynu bod gwrthbwyso carbon yn caniatáu i'r cwmnïau 
sy'n gollwng llawer o garbon barhau â'u hymddygiad 
anghynaliadwy.  
   
At hynny, mae'r Cyngor yn nodi bod cwmnïau rhyngwladol 
eisoes wedi hawlio dros £1.3m gan Lywodraeth Cymru drwy 
gronfa Glastir - Creu Coetir, sy'n golygu bod trethdalwyr Cymru 
yn rhoi cymhorthdal i raglenni gwrthbwyso carbon cwmnïau o'r 
tu allan i Gymru.  
   
Mae'r Cyngor yn cefnogi'r egwyddor o goedwigaeth gyfrifol ond 
mae'n credu bod yn rhaid gwneud hyn mewn ymgynghoriad â 
chymunedau lleol, ac ni ddylai gael effaith andwyol ar 
gyflogaeth leol, diwylliant a hyfywedd cymunedol.  
   
Mae'r Cyngor yn galw ar Lywodraeth Cymru i:  

 Sicrhau mai dim ond ffermwyr presennol yng Nghymru all 
hawlio cyllid drwy gynllun Glastir - Creu Coetir  

 Cyflwyno deddfwriaeth datblygu cynllunio i alluogi 
awdurdodau cynllunio lleol fel Sir Gaerfyrddin i reoli 
prosiectau coedwigo, a phennu terfyn ar gyfran y tir ar 
unrhyw fferm y gellir ei defnyddio ar gyfer coedwigo heb fod 
angen caniatâd cynllunio   

 Cyflawni ei chynlluniau coedwigo drwy ddatblygu cwmni hyd 
braich sy'n eiddo cyhoeddus i reoli coedwigaeth Cymru a 
helpu i gyrraedd targedau Llywodraeth Cymru ar gyfer lleihau 
allyriadau carbon  

 



 

Mae'r Cyngor yn cydnabod barn ymgyrchwyr amgylcheddol  nad 
ateb syml yw plannu coed i osgoi newid yn yr hinsawdd ac mae'n 
cytuno mai dim ond cwtogiad sydyn ar losgi tanwydd ffosil all atal y 
cynnydd parhaus a brawychus mewn tymheredd byd-eang”.   

